
കാവലേകണേ, യാ അല്ലാഹ്  !



: كَانَ يَقُولُ  - لَّمَ لَّى عَلَيْهِ وَسَ  أَنَّ النَّبِيَّ -صَ نْهُ-  يَ اللهُ عَ نَسٍ -رَضِ أَ نْ  نْ عَ عَ
قَامِ»  لْأَسْ  يِّئِ  ا  مِنْ سَ ، وَ امِ ذَ الْجُ ، وَ نُونِ الْجُ ، وَ صِ وذُ بِكَ مِنَ البَرَ أَعُ نِّي     « اللَّهُمَّ  إِ

لألباني[ ]أبو داود في سننه وصححه ا

അനസ്  നിവേദനം. നബി  ഇപ്രകാരം 
പ്രാർത്ഥിക്കാറുണ്ടായിരുന്നു: 

« അല്ലാഹുവേ, വെള്ളപ്പാണ്ടിൽനിന്നും ഭ്രാന്തിൽനിന്നും 
കുഷ്ഠത്തിൽനിന്നും ഹീനമായ മറ്റു രോഗങ്ങളിൽനിന്നും

ഞാൻ നിന്നോട് കാവൽ തേടുന്നു. »

( അബൂദാവൂദ് സുനനിൽ ഉദ്ധരിച്ചത്, 

അൽബാനി സ്വഹീഹ് എന്ന് രേഖപ്പെടുത്തിയത് )

പ്രാർത്ഥന ആരാധനയാണ്; എല്ലാ ആരാധനകളുടെയും ആത്മാവാണ്. 
ആരാധന അല്ലാഹുവിന് മാത്രമേ സമർപ്പിക്കാവൂ.  വ്യാജദൈവങ്ങളോടും 
മധ്യവർത്തികളോടും  സഹായാർത്ഥന നടത്തുന്നത്,  സംശയം  വേണ്ട, 
അവർക്കുള്ള  ആരാധനയാണ്.  അത്  ശിർക്കാണ്;  അല്ലാഹു 
പൊറുക്കാത്ത വൻപാപമാണ്.

അല്ലാഹുവിനോട്  പ്രാർത്ഥിക്കാതെ  അഹങ്കരിക്കുന്നവർ  അവിശ്വാസി-
കളും  നരകാവകാശികളുമായിരിക്കും.  ഐഹികവും  പാരത്രികവുമായ, 
ഭൗതികവും ഭൗതികേതരവുമായ, ചെറുതും വലുതുമായ എല്ലാ കാര്യങ്ങളും 
അല്ലാഹുവിനോട് ചോദിക്കണം. ചെരിപ്പിന്റെ വാറു പൊട്ടിയാൽ, മാവിൽ 
ചേർക്കാൻ  ഉപ്പ്  ആവശ്യമായാൽ,  അങ്ങനെ  കാര്യസാധ്യത്തിനു 
അറിയപ്പെട്ട കാരണങ്ങളുള്ള  നിസ്സാര കാര്യങ്ങളിൽ പോലും അല്ലാഹു-
വിനോട് സഹായം തേടണം.  കാരണം,  അവൻ സുഗമമാക്കിത്തരാത്ത 
ഒരു കാര്യവും സഫലമാവുകയില്ല.

അല്ലാഹുവിനോട്  ചോദിക്കേണ്ടത്  നിർബ്ബന്ധ  ബുദ്ധിയോടു  കൂടിയാണ്. 
അഥവാ അവനോട്  നാം  അലട്ടിയലട്ടി  ചോദിച്ചു കൊണ്ടേയിരിക്കണം. 
ചോദിക്കാതിരുന്നാലാണ് അവൻ കോപിക്കുക. അവനോട് ദുആ ചെയ്തി-
ല്ലെങ്കിൽ  അവൻ  നമ്മെ  അവഗണിക്കും.  അവൻ  കൈവിട്ടവനാരോ 
അവനാണ് ഏറ്റവും വലിയ ഹതഭാഗ്യവാൻ.

ഇഹപര സൗഭാഗ്യത്തിന് പ്രാർത്ഥനയെക്കാൾ ഉപയുക്തവും ഫലപ്രദ-
വുമായ  മറ്റൊരുപായമില്ല.  ദുരിതങ്ങളും  കഷ്ടപ്പാടുകളുമില്ലാത്ത,  അല്ലലും 
അലട്ടുമില്ലാത്ത  വിശിഷ്ടമായ  ജീവിതാവസ്ഥ  കൈവരിക്കാൻ  വേണ്ടി-
യാണ് നാം പ്രാർത്ഥിക്കേണ്ടത്.

മഹാവ്യാധികളും  മാറാരോഗങ്ങളും  കൊണ്ട്  പൊറുതി  മുട്ടി  വലഞ്ഞു-
പോകുന്നതിൽനിന്ന്  നാം  അല്ലാഹുവിനോട്  കാവൽ തേടണം.  ജീവിത 
കാലുഷ്യം നമ്മെ അസ്വസ്ഥമാക്കാം. പരലോകത്തേക്കു വേണ്ട പാഥേയ-
മൊരുക്കാൻ നമുക്ക് സൗഖ്യമാണാവാശ്യം.  കണ്ടാൽ അറപ്പു തോന്നുന്ന, 
രൂപഭാവങ്ങളിൽ പോലും പകർച്ച വരുത്തുന്ന,  അപരർക്കു മുമ്പിൽ നാം 
അപമാനിതരാകുന്ന,  ഉറ്റവരും  ഉടയവും  വരെ  വെറുത്ത്  അകന്നു 
പോകുന്ന ദണ്ഡങ്ങളിൽനിന്നും ദീനങ്ങളിൽനിന്നും നാം സദാ അല്ലാഹു-
വിനോട് കാവൽ തേടണം.

ആർക്കറിയാം,  പരീക്ഷണങ്ങളിൽ  നാം  പതറിപ്പോകുമോ  എന്ന്. 
സഹനവും  ആത്മനിയന്ത്രണവും  ചോർന്നുപോകുന്ന  ഘട്ടം  വന്നാൽ, 
തൽസ്ഥിതിയിൽ അസംതൃപ്തി തോന്നി വിധിയെ പഴിക്കാൻ മുതിർന്നാൽ, 
അല്ലാഹുവിനെ കുറിച്ച് നല്ലതല്ലാത്ത വിചാരങ്ങൾ മനസ്സിൽ കേറിയാൽ 
നാം ഇരുലോകവും നഷ്ടപ്പെട്ടവരായിത്തീരും. വെള്ളപ്പാണ്ട്, ഭ്രാന്ത്, കുഷ്ഠം 
പോലുള്ളവ  നുബുവ്വത്തിന്റെ  പദവിയുമായി  പോലും  ഒത്തുപോകാ-
ത്തവായാണ്.  ജീവിത  ദൗത്യം  നിറവേറ്റാൻ  കഴിയാതെ,  ഇവിടം 
ദുരിതപൂർണ്ണമാക്കുന്ന,  എല്ലാവിധ  രോഗങ്ങളിൽനിന്നും  യാതനകളിൽ-
നിന്നും വേദനകളിൽനിന്നും ഞങ്ങളെ നീ കാക്കണേ, റഹ്‌മാനേ...

• • • • •

— അബൂ ത്വാരിഖ് സുബൈർ മുഹമ്മദ്  حفظه الله

ഖുർആനും സുന്നത്തും സലഫുകളുടെ മൻഹജ്‌ 
അനുസരിച്ചു മനസ്സിലാക്കുവാനും പഠിക്കുവാനും 

ഉതകുന്ന ഗ്രന്ഥങ്ങളും കഴമ്പുള്ള ലേഖനങ്ങളും

www.islambooks.in

ഖുർആൻ പരിഭാഷകളും വ്യാഖ്യാനങ്ങളും 
വായിക്കുന്നവർക്കുള്ള ഒരു മാർഗ്ഗരേഖ

www.quranvivaranam.com

ഖുർആനും സുന്നത്തും സച്ചരിതരായ പൂർവികർ 
മനസ്സിലാക്കിയ പോലെ അതിന്റെ ഏറ്റവും 

പരിശുദ്ധവും വ്യക്തവുമായ രൂപത്തിൽ പഠിക്കാൻ

www.ilmussalaf.com

